
Sazetak

Ovaj izvjestaj je narucila Evropska agencija za sigurnost i zdravlje na radu (EU-OSHA) u cilju da prvo
ispita buduéi razvoj dogadaja u sektoru poljoprivrede i da onda razmotri implikacije tih trendova na
sigurnost i zdravlje na radu (engl. occupational safety and health - OSH).

Poljoprivreda i Sumarstvo spadaju medu najopasnija zanimanja u Evropi, sa visokim nivoom nesrec¢a
koje utiCu na odrzivost ovog sektora. U posljednjih deset godina u sektoru poljoprivrede i Sumarstva je
u prosjeku zabiljezeno vise od 500 smrtnih slu¢ajeva godisnje i vise od 150.000 nesre¢a bez smrtnog
ishoda (Eurostat, 2017.). Nedavna istrazivanja ukazuju na to da je u sektoru poljoprivrede i Sumarstva
Sirom Evrope prisutno znacajno neprijavljivanje nesrec¢a, kako onih sa smrtnih ishodom tako i bez
smrtnog ishoda (Merisalu i sar., 2019.). U mnogim slu¢ajevima su poljoprivreda i Sumarstvo u okviru
nacionalnog izvjeStavanja takode smjesteni na vrh liste ili su pri samom vrhu lista sektora po pitanju
nivoa prisutnog rizika.

Zdravlje poljoprivrednika je klju¢no pitanje u ovom sektoru. Bolest koronavirusa 2019. (COVID-19) i s
njom povezani rizici u oblasti sigurnosti i zdravlja na radu istakli su vaznost zdravlja i radnih uslova u
ovom sektoru, tako da je Evropska komisija usvojila smjernice za zastitu sezonskih radnika, ukljuujuci
njihovu sigurnost i zdravlje (EC, C2020 4813 finalno), a neke drzave Clanice su usvojile smjernice za
poljoprivredni sektor (OSH wiki 2020. o COVID-19). Vise od 60 % poljoprivrednih radnika imaju
prijavljenu ograni¢avajucu hroni¢nu bolest i visok nivo kardiovaskularnih bolesti (KVB). Prema jednoj
anketi provedenoj u EU 2012. godine, kod radnika u sektoru poljoprivrede postoji ve¢a vjerovatnoéa
nego kod radnika u bilo kojem drugom sektoru da ¢e navesti da njihov rad uti¢e na njihovo zdravlje
(Eurofound, 2012.). Eurostat (2010) je takode izvijestio da se zdravstveni problemi povezani sa radom
javljaju ¢eSée u sektoru ‘poljoprivrede, lova i Sumarstva’ zajedno sa sektorom vadenja ruda i kamena
nego u bilo kojem drugom sektoru. To je povezano sa Cinjenicom da su neke od najnepovoljnijih
karakteristika posla, kao $to su manuelni rad i atipi¢no radno vrijeme, prisutnije u ovim sektorima. U
ovom izvjestaju sazeto je opisan niz rizika za sigurnost i zdravlje na radu koji utiCu na poljoprivrednike i
Sumske radnike. Rizici povezani sa pesticidima, misicno-kostani poremecaiji (MKP), zoonoze, rak koze,
te stres i psihosocijalni problemi predstavljaju velike kontinuirane rizike i rizike u nastajanju u ovom
sektoru koji ili nisu adekvatno kontrolisani ili su podcijenjeni zbog nedostatka taénih podataka tokom
godina.

Ovaj izvjestaj daje pregled buducih trendova u poljoprivredi i Sumarstvu, kao $to su nove tehnologije i
klimatske promjene, identifikuje posljedi¢ne tehnoloSke i organizacijske promjene u sektoru i definiSe
implikacije za sigurnost i zdravlje na radu medu poljoprivrednicima, Sumarskim i drugim radnicima u
ovom sektoru. U izvjeStaju se razmatra veci broj potencijalnih rizika u nastajanju, narocito onih koji su
najneposredniji, odnosno onih koji su povezani sa digitalnom evolucijom u sektoru i koji su posljedica
klimatskih promjena. Cilj pregleda datog u ovom izvjestaju je da se da podrska kreatorima politike na
evropskom i nacionalnom nivou u izradi strategija, propisa i provedbenih, usmjeravajucih i potpornih
mjera.

U izvjesStaju se ispituje vise pitanja koja utiCu na buduénost poljoprivrede i Sumarstva: pametna
poljoprivreda (precizna poljoprivreda, digitalizacija, i sl.) i drugi tehnoloski razvoj, klimatske promjene i
ekoloska pitanja, drustveni i potroSacki trendovi, pitanja trzista rada i organizacijska pitanja, te faktori
medunarodne trgovine i ekonomije.

Pametna poljoprivreda (digitalizacija i upotreba novih tehnologija) predmet je velike paznje u ovom
sektoru, jer je identifikovana kao jedna od rijetkih inovacija koje bi mogle potencijalno dovesti do
promjene paradigme u produktivnosti i poveéanju proizvodnje hrane.

Prema istrazivanju koje je provela Organizacija za ekonomsku saradnju i razvoj (OECD), digitalni
intenzitet (') u sektoru poljoprivrede, Sumarstva i ribarstva je ‘nizak’, pri ¢emu je poljoprivreda zajedno
sa devet drugih sektora u najmanje razvijenoj Cetvrtini svih sektora. Jedan drugi izvjestaj je evropski
poljoprivredni sektor €ak stavio na predzadnje mjesto medu svim privrednim sektorima u smislu
digitalizacije (Calvino i sar., 2018.; McKinsey Global Institute, 2016.).

Uticaj novih tehnologija

Usvajanje pametnih poljoprivrednih i Sumarskih praksi zna¢ajno varira u cijelom sektoru. Jedan od
najvaznijih faktora koji uti€¢e na njihovo usvajanje je veli€ina poljoprivrednog gazdinstva, zajedno sa
prihodom. Usvajanje pametne tehnologije takode zavisi od dovoljnog Sirokopojasnog pristupa internetu,
s tim da samo 50 % ruralnih podrucja u EU imaju odgovarajuci Sirokopojasni pristup internetu. Kulturni
kontekst svake zemlje, prosje€an nivo obrazovanja, generacijski izazovi i sektorski aspekti svi imaju
veliki utjecaj na usvajanje tehnologije u EU. O¢ekuje se da ¢e digitalne razlike povecati ekonomski jaz
izmedu malih i velikih poljoprivrednih gazdinstava i izmedu zemalja. Digitalizacija poljoprivrede ima
potencijal da ostvari pozitivan uticaj na ovaj sektor, jer nudi brojne prednosti: povecanje poljoprivredne
proizvodnje, produktivnosti i prinosa; smanjenje troSkova proizvodnje; poboljSanje sigurnosti i kvaliteta
hrane putem pracéenja i sljedivosti prehrambenog lanca; povecanje zdravlja i dobrobiti stoke; te
unapredenje zastite okoliSa zbog omoguc¢avanja poljoprivrednicima da efikasnije prate zdravlje biljaka
putem senzora i da se pravovremeno bore protiv bolesti biljaka.

Digitalizacija poljoprivrede ¢e takode dovestii do nekih negativnih uticaja: smanjenja broja radnih mjesta
u sektoru; pada konkurentnosti malih porodi¢nih poljoprivrednih gazdinstava; poveéanja zavisnosti
poljoprivrednika od velikih multinacionalnih preduze¢a i preduzeéa koja se bave podacima i
tehnologijom; izazova da Ce sigurnost podataka postati faktor stresa za poljoprivrednike; stvarne
opasnosti za sigurnost od ‘hakiranja’ i ometanja; te eti¢kih briga i poveéanog stresa za radnike u vezi sa
pra¢enjem ucinaka i tempa rada radne snage putem novih ‘nosivih’ tehnoloskih uredaja.

Sto se ti¢e uticaja pametne poljoprivrede na sigurnost i zdravlje na radu, pametna poljoprivreda i
digitalizacija ¢e ponuditi veci broj potencijalnih poboljSanja sigurnosti na radnom mjestu, na primjer
zamjenom radne snage kapitalom i smanjenjem izloZenosti riziku; unapredenjem upravljanja sistemima
za kontrolu procesa i sigurnost; unapredenjem sigurnosti masina i vozila i rukovanja stokom; boljom
prevencijom MKP-a; smanjenjem izlaganja pesticidima i opasnim tvarima; unapredenjem ravnoteze
izmedu radnog i privatnog Zivota poljoprivrednika; unapredenjem zdravlja i sigurnosti putem novih
tehnologija i uredaja za pametno pracéenje; te unapredenjem sigurnosti u sektoru Sumarstva veéim
koridtenjem tehnologije sjeCe drveta i daljinskog upravljanja klinovima za obaranje drveca.

Medutim, zbog sporog usvajanja novih tehnologija, navedeno necée donijeti trenutno rjeSenje za izazove
u smislu velikog broja nesrec¢a i sigurnosti i zdravlja u ovom sektoru. Kljuéni izazov koji ostaje jeste kako
osigurati efektivno usvajanje tih tehnologija. To je povezano sa varijablama kao $to su prihod i veli€ina
poljoprivrednog gazdinstva, starosna dob i nivo obrazovanja poljoprivrednika, upotrebljivost odredene
tehnologije, te industrijska i dodatna podrSka poljoprivrednicima (usluge podrSke poslovanju
poljoprivrednika).

Potrebno je isto tako vrednovati nove tehnologije da bi se vidjelo da li donose neke nove ili dodatne
rizike na radnom mjestu, kao $to su novi ergonomski rizici. Potrebno je uspostaviti sigurnosne protokole
i sisteme vrednovanja/certificiranja u oblasti OSH za tehnologije pametnih poljoprivrednih gazdinstava.
Osim toga, zajednicka upotreba nekoliko sistema vjeStacke inteligencije (engl. ‘artificial intelligence’ - Al)
mogla bi potencijalno napraviti ‘guzvu’ na poljoprivrednom gazdinstvu, uz prisustvo viSe tehnologija koje
su u medusobnoj interakciji, te time viSestruko povecati rizik. Nove pametne tehnologije takode bi mogle
povecati broj usamljenih radnika u Sumarstvu i poljoprivredi, s obzirom da su visoki nivo monotonije i

(") Digitalni intenzitet — mjera u kojoj digitalnu transformaciju u sektorima oblikuju ulaganja preduzec¢a u ‘digitalnu’ imovinu kao i
promjene u nacinu na koji preduzeca pristupaju trzistima i interakciji sa klijentima i dobavlja¢ima, (vrsta) ljudskog kapitala i
vjestine koje su potrebne, te nacin na koji je proizvodnja organizovana.

stresa ranije povezivani sa uvodenjem novih automatizovanih tehnologija u poljoprivredi i Sumarstvu,
kao Sto su automatizovani sistemi za muzu (ASM).

Sliéno tome, uporni i dugotrajni rizici u ovom sektoru (kao $to su nesrece povezane sa traktorima i
drugom mehanizacijom i rukovanjem zivotinjama, klizanje, spoticanje i padovi, te upotreba motornih pila)
i dalje su u velikoj mjeri nerijeSeni. Nove digitalne tehnologije ¢e samo djelomi¢no ponuditi rjeSenja za
ove vrlo ozbiljne rizike, pri ¢emu ¢e za postizanje poboljSanja Cesto biti potrebni cjelovitiji pristupi
sigurnosti i zdravlju.

Genetsko poboljSanje joS je jedan tehnoloski razvoj koji ima potencijal da preobrazi evropsku
poljoprivredu. PoboljSanja bi mogla uklju€ivati povecanje prinosa i kvaliteta usjeva, smanjenje potrebe
za gnojivima, proizvodnju usjeva koji su otporniji na StetoCine ili bolesti (¢ime bi se smanjila upotreba
pesticida), te smanjenje potreba za vodom ili energijom, ¢ime bi se smanijile emisije staklenickih plinova
(SP).

Smanjenje upotrebe pesticida putem takvih genetskih poboljSanja narocito bi dovelo do znacajnog
unapredenja sigurnosti i zdravlja poljoprivrednika i Sumarskih radnika. Medutim, uprkos tome Sto
evropskoj poljoprivredi nude viSe potencijalnih koristi, doprinos koji genetske tehnike uzgoja, ukljuujuci
nove tehnologije uzgoja, donose u smislu unapredenja zdravlja i sigurnosti na radu ¢e u doglednoj
buducnosti vijerovatno biti ograni¢en zbog zakonodavne i regulatorne nesigurnosti i visokog nivoa otpora
u drustvu prema prihvatanju takvih tehnologija.

Uticaj klimatskih promjena

Klimatske promjene ée znacajno uticati na poljoprivrednu proizvodnju. S jedne strane, prinosi usjeva u
sjevernoj Evropi mogu se povecati zbog porasta temperature, a odredeni usjevi mogu se proSiriti
sjevernije. S druge strane, suSa i toplotni stres na biljkama i Zivotinjama, promjene fenologije usjeva i
Sirenje Stetocina i bolesti biljaka ée negativno uticati na proizvodnju u drugim specifi¢nim regijama (WMO,
2020.). Promjene obrazaca padavina Ce takode uticati na ovaj sektor, dovodeéi do poveéanja potrebe
za navodnjavanjem. Poljoprivrednici ¢e morati promijeniti vrste usjeva koje uzgajaju, uz prilagodavanje
uzgoja pa €ak i pasmina Zivotinja tako da odgovaraju mijenjaju¢im klimatskim uslovima. U sektoru
Sumarstva ¢e biti potrebne tehnicke mjere kao 3to su efikasne protivpozarne prepreke i stalno ¢idéenje
Sume za umanijivanje rizika od Sumskih pozZara, jer ekstremne vrucine povecavaju vjerovatnoc¢u njihovog
javljanja. Intenzivna vruéina, rizik od pozara i promjenjivi obrasci padavina takode bi mogli uticati i na
odabir vrste drvecéa koje ¢e se saditi u novim Sumama, sa prelaskom na vrste otporne na susu i visoke
temperature, ili ak manje zapaljive vrste drveéa. Sveukupno gledano, klimatske promjene ¢e doprinijeti
nepredvidivosti i povecanju rizika za usjeve, Zivotinje i poljoprivrednike.

Drugi ekoloski pritisci koji utiCu na sektor poljoprivrede su opredijeljenost EU da smanji upotrebu
pesticida putem svoje Direktive o odrzivoj upotrebi pesticida (?) te opsti pomak Evropske komisije prema
praksama integrisanog suzbijanja stetocina (engl. integrated pest management - IPM) (3). To je dodatno
poja¢ano ambicioznim ciljevima smanjenja upotrebe pesticida u EU strategiji od polja do stola (*), koja
za cilj ima smanjenje upotrebe pesticida za 50 % do 2030. godine.

Regulative o stakleni€¢kim plinovima i zastiti okoliS8a (npr. u vezi sa pesticidima) ¢e takode povecati
pritisak na poljoprivrednike i Sumarske radnike, obavezujuéi ih da izmijene poljoprivredne prakse kako
bi one bile ekoloski prihvatljivije i da generalno unaprijede svoje u€inke na okolis.

Klimatske promjene ¢e takode znadajno uticati na sigurnost i zdravlje na radu u ovom sektoru.
Ekstremne vremenske pojave, izlaganje toploti i suncu, bolesti koje se prenose insektima, izlaganje
pra$ini i pesticidima, poveéana upotreba pesticida u borbi protiv porasta broja insekata i rizici specifi¢ni
za Sumarstvo (ekstremna opasnost u rasciS¢avanju drveca oSteéenog vremenskim neprilikama i
insektima) samo su neki od rizika. Radne prakse u poljoprivredi i Sumarstvu morace se prilagoditi da bi

(%) Direktiva 2009/128/EC Evropskog parlamenta i Vije¢a od 21.10.2009. godine o uspostavi okvira za djelovanje Zajednice u
postizanju odrzive upotrebe pesticida.
(%) https://ec.europa.eu/food/plant/pesticides/sustainable use pesticides/ipm en

(*) Saopstenje Komisije Evropskom parlamentu, Vijeéu, Evropskom ekonomsko-socijalnom odboru i Odboru regija — Strategija
od polja do stola za posten, zdrav i ekoloski prihvatljiv sistem proizvodnje hrane (COM(2020) 381 finalno).

se uticaj ovih radnih rizika sveo na minimum. Mjere za rjeSavanje rizika mogle bi obuhvatati osiguravanje
dovoljnog hlada za radnike, upotrebu nereflektiraju¢ih povrSina za zastitu od svjetlosti, osiguravanje
dovoljnih sistema za ventilaciju i hladenje, prilagodavanje radnog vremena i planiranje rada radi
izbjegavanja vruéina i ekstremnih vremenskih prilika, te usvajanje prakti¢nijeg pristupa praéenju radnih
uslova, kao sto je uzimanje vode od strane radnika, tjelesna temperatura i sl. Mogle bi pomoci i druge
mjere, kao Sto su prediktivni sistemi za praéenje vremenskih prilika i programi za promovisanje zdravlja
na temu izlaganja suncu i bolestima koje se prenose insektima.

Sto se tice praksi IPM-a (vidjeti iznad), moraéemo ocijeniti da li bi smanjena upotreba pesticida mogla
uticati na zdravlje na radu poljoprivrednika i Sumarskih radnika, na primjer povecanjem rizika od misi¢no-
kostanih poremeéaja (MKP-a) (zbog povecanja potrebe za ru¢nim uklanjanjem korova) i bolesti koje se
prenose insektima (zbog poveéanja broja insekata).

Uticaj na trendove na trziStu rada

Samozaposleni poljoprivrednici, koji ¢ine veéinu poljoprivredne radne snage u veéini zemalja (Merisalu
i sar. 2019.) i dalje ¢e biti dominantni na planu sigurnosti i zdravlja na radu u poljoprivredi i Sumarstvu.
Vecina samozaposlenih poljoprivrednika i Sumarskih radnika nije obuhvac¢ena zakonima o sigurnosti i
zdravlju na radu i vrlo rijetko su predmet inspekcije, a uz to se nesrece na radu i bolesti u ovoj grupi vrlo
rijetko prijavljuju; osim toga, imaju ogranien pristup resursima i obuci za sigurnost i zdravlje na radu i
nemaju sredstava za ulaganje u novu, sigurniju mehanizaciju i poljoprivrednu infrastrukturu. Medutim,
ovaj problem nece biti rijeSen sve dok se ne bude taéno prijavljivao pravi obim nesreca i oboljenja u
ovom sektoru, s obzirom da su nesree koje se odnose na mnoge kategorije radnika iskljucene iz
sluzbenih podataka. Na primjer, slanje podataka Eurostat-u u sektoru poljoprivrede i Sumarstva nije
obavezno za samozaposlena lica i Elanove porodice, jer se oni ne smatraju ‘uposlenicima’.

Stavise, Cesta upotreba sezonskih i priviemenih radnika u odredenim poljoprivrednim djelatnostima, kao
8to je hortikultura, nosi dodatne rizike zbog nedovoljne obu&enosti, nedostatka zdravstvenog nadzora i
kulturnih/jezi¢nih barijera, a u nekim sluajevima uklju€uje i rad na crno. COVID-19 je istakao akutnost
nekih od navedenih izazova u oblasti sigurnosti i zdravlja na radu, ali i opStu situaciju u vezi sa Zivotnim
i radnim uslovima sezonskih radnika.

Glavni organizacijski izazovi u sektoru ukazuju na dugotrajne strukturne probleme, koji su narocito
povezani sa trziStem rada, organizacijom poljoprivrednog gazdinstva i profitabilnos¢u, a koji su svi blisko
povezani sa socioekonomskim faktorima. Mnoge nedostatke na trZiStu rada (veliki broj samozaposlenih,
privremenih, sezonskih, migrantskih, porodi€nih i starijih radnika) koji uti€u na uslove sigurnosti i zdravlja
na radu u ovom sektoru tesko je otkloniti, dok ukupna profitabilnost malih poljoprivrednika (niski prihodi
i marZe cijena hrane) ostaje nerijeSena. Nepostojanje pristojnih prihoda i dohotka medu malim
poljoprivrednicima potkopava inkluzivne i preventivne pristupe upravljanju, kao Sto su efektivne prakse
upravljanja sigurno$¢u i zdravljem na radu, te ograniCava ulaganja u nove sigurnije tehnologije, obuku i
razvoj vjestina (iz sigurnosti i zdravlja na radu), kao i pristojnije plate i radne uslove za sezonske radnike.

Trgovina i privreda

Trgovina takode moze imati uticaj na aspekte sigurnosti i zdravlja na radu, narocito u smislu bioloskih
uzroénika i invazivnih vrsta. Sto se ti¢e sektora poljoprivrede, globalna trgovina moze podstadi
kretanje stranih vrsta, prenosnika i Steto€ina, koji mogu donijeti nove ili novonastale uticaje na zdravlje
i sigurnost poljoprivrednika i Sumarskih radnika ukoliko se nekim vrstama dozvoli da zauzmu mjesto
medu lokalnom faunom i florom. Na primjer, Sirenje bolesti odumiranja jasena i brijestovog potkornjaka,
koje povecava rizike u Sumarstvu, proisteklo je iz medunarodnog kretanja drvne grade i drveta. Osim
toga, poljoprivredne organizacije izrazile su zabrinutost zbog slabijih ekolodkih standarda i standarda
sigurnosti hrane kod uvoza hrane, pri Cemu standardi sigurnosti i zdravlja na radu i radno-pravni
standardi u tre¢im zemljama znaju biti znatno nizi.

Zakljucci

EU strategijom od polja do stola prepoznata je vaznost Stuba socijalnih prava EU i njegova primjena u
ovom sektoru, ali je i pored toga danas u poljoprivredi i dalje prisutan veliki socioekonomski deficit zbog
niske profitabilnosti i niskih prihoda mnogih malih poljoprivrednika (koji €ine vecéinu poljoprivrednika), $to
potkopava socijalnu odrzivost poljoprivrede i Sumarstva. Ovaj socioekonomski deficit utiCe na
sposobnost sektora da u potpunosti prihvati i kontroliSe rastu¢e trendove, kao Sto su digitalizacija,
klimatske promjene, drustveni pritisci i kretanja na trziStu rada, i uveliko je povezan i sa niskim nivoom
sigurnosti i zdravlja odnosno zastite na radu u ovom sektoru.

Za uspjeSno rjeSavanje buducih izazova u oblasti sigurnosti i zdravlja na radu u ovom sektoru, bice
vazno na sveobuhvatan i kohezivan nacin rijeSiti postojece, strukturne i buduce probleme:

nedostatak ulaganja i prihvatanja novih pametnih i sigurnijih tehnologija i mehanizacije,

sve veci broj rizika povezanih sa klimatskim promjenama i izazova za zdravlje na radu,
nedostatak transparentnog izvjeStavanja i generalno neprecizno izvjeStavanje o nesreéama na
radu i bolestima u sektoru, naroCito za samozaposlena lica,

Cinjenica da nema jasnog regulatornog okvira za sigurnost i zdravlje na radu kojim bi se Stitili
poljoprivrednici i Sumarski radnici i upravljalo sigurno3¢u i zdravljem na radu, narocito za
samozaposlena lica,

nedostatak kulture prevencije (poljoprivrednici i Sumarski radnici obi¢no pridaju mali znacaj
sigurnosti i zdravlju u odnosu na druga konkurentna pitanja) kao i zna¢ajan deficit vjestina i
znanja, narocito u oblasti sigurnosti i zdravlja na radu,

postojanje rasprostranjene atipi€¢ne, a ponekad i neregularne prakse zapo$ljavanja,
nedostatak odgovarajuéih resursa inspekcije rada za borbu protiv neprijavljivanja radnika i
osiguravanje odgovarajuée zastite sezonskih i migrantskih radnika u ovom sektoru,

pitanje nedovoljnih prihoda poljoprivrednog gazdinstva i nedovoljnog vremena za upravljanje
kvalitetom za davanje prioriteta pitanjima sigurnosti i zdravlja na radu, naro€ito kod malih i
porodi¢nih poljoprivrednika.

Preporuke za mjere za sigurnost i zdravlje na radu

uvrstiti pitanja sigurnosti i zdravlja na radu u izradu i dizajn novih digitalnih, preciznih i
pametnih poljoprivrednih tehnologija (i prilagoditi prostorni raspored poljoprivrednih
gazdinstava),

prilagoditi tehnike procjene rizika i obuku iz zdravlja i sigurnosti radi uzimanja u obzir novih
tehnologija kao $to su roboti i kolaborativni roboti, Al,

aktivno podsticati upotrebu tehnologije za poboljSanje sigurnosti koriStenjem pametnih senzora,
interneta stvari, Al i pametne licne zastite opreme (LZO),

prilagoditi procjenu rizika, dizajn radnog mjesta i inicijative za podizanje svijesti radi uzimanja u
obzir okolnosti klimatskih promjena, uz osiguravanje da procjene rizika naroCito moraju
odgovoriti na ponekad ekstremne vremenske uslove koji se znaju mijenjati od jednog trenutka
u godini do drugog,

unaprijediti kulturu prevencije u sektoru, u skladu sa medunarodnim inicijativama, kao Sto su
Kultura sigurnosti i upravljanje rizicima u poljoprivredi (engl. Safety Culture and Risk
Management in Agriculture - SACURIMA) () i inicijativa Vizija nula nesre¢a Medunarodnog
udruZenja za socijalno osiguranje (ISSA), uspostavljanjem posebne sektorske kampanje za
prevenciju ili evropske mreze za sigurnost i zdravlje u poljoprivredi,

provoditi posebna istrazivanja o pitanjima sigurnosti i zdravlja u poljoprivredi (npr. o sigurnosti
Cetverocikala, prevrtanju traktora, sigurnosnim tehnologijama za spreCavanje nesreca sa
poljoprivrednom mehanizacijom i pametnoj licnoj zastitnoj opremi (LZO)).

(®) https://www.sacurima.eu/

Preporuke za politike povezane sa sigurnoséu i zdravljem na radu:

ukljuciti podatke o samozaposlenim licima u izvjeStavanje Eurostat-a o sigurnosti i zdravlju u
Sumarstvu i poljoprivredi, te se pozabaviti i drugim izazovima nedovoljnog izvjeStavanja o
sigurnosti i zdravlju na radu u ovom sektoru,

promovisati ratifikaciju u nacionalnom zakonodavstvu Konvencije o poljoprivredi MOR-a (i
njenog Aneksa o samozaposlenim licima) kako bi se osigurao minimalni pravni okvir za
regulisanje sigurnosti i zdravlja u ovom sektoru, naro€ito u odnosu na samozaposlena lica,
ukljuditi aktivnosti povezane sa sektorom poljoprivrede i Sumarstva u strategiju EU za sigurnost
i zdravlje na radu za period 2021-2027. i radne programe agencije EU-OSHA,

u program Horizont Evropa ukljuciti aktivhosti u oblasti zdravlja i sigurnosti na radu i dobrobiti u
poljoprivredi i Sumarstvu,

uspostaviti vezu izmedu zakonodavstva EU u oblasti sigurnosti i zdravlja na radu i uslova
zajednicke poljoprivredne politike (ZPP) (posto se stavovi organizacija poslodavaca i radnika u
poljoprivredi mogu razlikovati po ovom pitanju, o tome treba pregovarati),

podstaci drzave Clanice da u okviru Stuba Il svojih planova ZPP-a uklju€e sigurnosne mjere i
obuku (Stub Il ZPP-a ¢lan 15. Uredbe (EU) br. 1305/2013 () obuhvata obuku i savjetovanje

o standardima sigurnosti na radu ili standardima sigurnosti povezane sa poljoprivrednim
gazdinstvom kao prihvatljive za finansiranje ako su uvrsteni u nacionalne planove ZPP-a),
razmotriti ustanovljavanje programa davanja popusta za naknadno opremanje sistemima za
zastitu od prevrtanja (ROPS) (i pojasevima), koji je u primjeni u Sjedinjenim Drzavama (7) i
Australiji (Day i sar., 2005.), s obzirom na znacajan broj smrtnih slu¢ajeva i povreda nastalih
uslijed prevrtanja poljoprivrednih vozila (narocito traktora, a u nekim zemljama i Cetverocikala i
sliénih vozila).

(%) Uredba (EU) br. 1305/2013 Evropskog parlamenta i Vijeca od 17.12.2013. o podrici ruralnom razvoju iz Evropskog
poljoprivrednog fonda za ruralni razvoj (EAFRD) i o stavljanju van snage Uredbe Vije¢a (EC) br. 1698/2005, OJ L 347,
20.12.2013., str. 487-548.

(") https://www.ropsrdu.org/

Evropska agencija za sigurnost i zdravlje na
radu (EU-OSHA) doprinosi da Evropa postane
sigurnije, zdravije i produktivnije mjesto za rad.
Agencija istrazuje, razvija i distribuira pouzdane,
balansirane i nepristrasne informacije o
sigurnosti i zdravlju i organizuje panevropske
kampanje za podizanje svijesti. Agencija je
formirana od strane Evropske unije 1994. godine
sa sjeditem u Bilbau u Spaniji, te okuplja
predstavnike Evropske komisije, vlada drzava
¢lanica, organizacija poslodavaca i radnika, kao
i vodece strucnjake u svakoj od drzava clanica
EU i Sire.

